
Shri Devanatha Prapattih

ஶ்ரீ தே³வநாத² ப்ரபத்தி:

ஶ்ரீ: ।
ஶ்ரீமதே ராமாநுஜாய நம: ।
ஶ்ரீமத்³ வரவர முநயே நம: ।
ஶ்ரீமத்³ வாநமஹாசல கு³ருப்⁴யோ நம: ।
அத²ஶ்ரீதே³வநாத² ப்ரபத்தி: ।
ஶ்ரீவரமங்காமாது: தி³வ்யகடாக்ஷ ப்ரபா⁴வபரிபூர்ண: ।
ஶ்ரீதே³வநாத²பாத³ பயோஜயுக்³மப்ரபத்தி மாகலயே ॥ 1॥
ஶ்ரீமத்பராங்குஶமுநிர்த்³ரவிட³ஶ‍்ரு’தீநாம்

த்³ரஷ்டா ப்ரபந்நகுலகூட விபா⁴ஸ்வரோ யௌ ।
க்ஷேமங்கரௌ த்ரிஜக³தாம் ஶரணம் க³தஸ்தௌ

ஶ்ரீதே³வநாத² சரணௌ ஶரணம் ப்ரபத்³யே ॥ 2॥
அஸ்மந்மஹாகுலகு³ரு: ஶட²கோபஸூரி:
யத்³போ⁴க்³யதாதிஶய விஸ்ம்ரு’த பி⁴ந்நவேத்³ய: ।

ஶ்ரீபாது³காபத³மவாப்ய விராஜதே தௌ
ஶ்ரீதே³வநாத² சரணௌ ஶரணம் ப்ரபத்³யே ॥ 3॥

தை³த்யாபஹார ஜலமக்³நத⁴ரோத்⁴ரு’திம் ப்ராக்
தே³வஶ்சகார த்⁴ரு’தகோலதநுர்யதா³ஸௌ ।

மேருர்யதீ³யகு²ரகிங்கிணிவந்நநாத³
தௌ தே³வநாத² சரணௌ ஶரணம் ப்ரபத்³யே ॥ 4॥

ஶ்ரீஶோ ப³லே:குஹகவாமந பா⁴வஜுஷ்ட:

க³த்வாத்⁴வரம் தமவநீஸுவநீபக:ஸந் ।
யாப்⁴யாம் பு⁴வம் தி³வமபி க்ரமதே ஸ்ம பூர்வம்

தௌ தே³வநாத² சரணௌ ஶரணம் ப்ரபத்³யே ॥ 5॥
யௌ த³ண்ட³காமுநிஜநாநுஜிக்⁴ரு’க்ஷயைவ

யாத்வா ததா³ஶ்ரமபதா³நி புராபுநீதாம் ।

ஶ்ரீ தே³வநாத² ப்ரபத்தி:

ஆஸாத்³ய வாநகி³ரிமத்³ய ச ந: புநீத:
தௌ தே³வநாத² சரணௌ ஶரணம் ப்ரபத்³யே ॥ 6॥

அம்பா³மநுத்³ரு’தவதீமதிகோபநாம் யௌ
அபாத்³ய விஸ்மயவஶாம் நிஜசங்க்ரமேண ।

ஸ்தப்³தா⁴ம் விதேநதுரலம் நவநீதசௌர்யே
தௌ தே³வநாத² சரணௌ ஶரணம் ப்ரபத்³யே ॥ 7॥

யௌ மாநஸேஷு யமிநாம் கமலாஶுபா⁴ங்கே
பா⁴தஸ்ததை²வ வரமூர்த⁴நி சோர்த்⁴வபும்ஸாம் ।

வ்ரு’ந்தா³வநே வ்யஹரதாம் ப⁴வநே ச கோ³ப்யா:
தௌ தே³வநாத² சரணௌ ஶரணம் ப்ரபத்³யே ॥ 8॥

தூ³த்யப்ரஸங்க³க³மநே ஹி ப்ரு’தா²ஸுதார்தே²
ப்ரேமாந்த⁴பா⁴வஶகா³ வசலஸ்த²லஜ்ஞௌ ।

யௌ ஶம்ஸதோ ப⁴க³வத: ஶ்ரிதவத்ஸலத்வம்
தௌ தே³வநாத² சரணௌ ஶரணம் ப்ரபத்³யே ॥ 9॥

வஜ்ரத்⁴வஜாங்குஶ ஸுதா⁴கலஶாதபத்ர
கல்பத்³ரு’மாங்கிததலௌ கமநீயஶோபௌ⁴ ।

தே³வீகரைரபி ப⁴யாது³பம்ரு’த்³யமாநௌ
தே³வாதி⁴நாத² சரணௌ ஶரணம் ப்ரபத்³யே ॥ 10॥

ஸாயுஜ்யமாப்ய யத³பாஶ்ரய பாது³காப்⁴யாம்
ஸர்வோத்தமங்க³த⁴ரணம் ப⁴ஜதே ஶடா²ரி: ।

ஸர்வேஷ்டதௌ³ஹ்ரு’த³யவாக³திக³ப்ரபா⁴வௌ
தௌ தே³வநாத² சரணௌ ஶரணம் ப்ரபத்³யே ॥ 11॥

யௌ தஸ்த²துர்யதிபதேர்யவநாபஹாரே
ஸம்ஸேவிதே ப⁴க³வதி த்³ரு’தமங்கமேத்ய ।

ஸம்பத்ஸுதத்வமபி தஸ்ய ஸமாத³தா⁴தாம்
தௌ தே³வநாத² சரணௌ ஶரணம் ப்ரபத்³யே ॥ 12॥

ஶ்ரீரங்க³தா⁴மநி ஶடா²ரி ஸஹஸ்ரகீ³தே:
ஶ்ரோதும் கு³ரோர்விவரணம் ருசிரோபயந்து: ।

க³ர்பா⁴லயாத்³க³ருட³மண்ட³பமாக³தௌ யௌ
தௌ தே³வநாத² சரணௌ ஶரணம் ப்ரபத்³யே ॥ 13॥

ஶ்ரீ தே³வநாத² ப்ரபத்தி:

ஶ்ரீவேங்கடக்ஷிதிராத்³வரவல்லிமங்காம்
ஶ்ரீவாநஶைலமுநிநா ஸமுபாஹ்ரு’தாம் யௌ ।

உத்³வோடு⁴மத்வரயுதாம் வரமாஶுக³த்யா
தௌ தே³வநாத² சரணௌ ஶரணம் ப்ரபத்³யே ॥ 14॥

ஶ்ரீபூ⁴மிபா⁴நுவிது⁴தே³வவதூ⁴யுகை³ஶ்ச
ஶ்ரீமந்ம்ரு’கண்டு³ஸுத பா⁴ர்க³வவைநதேயை ।

ஸேநாதி⁴பதேந லஸத: ப²ணிநாத²போ⁴கே³
வாநாசலஸ்ய சரணௌ ஶரணம் ப்ரபத்³யே ॥ 15॥

ஸிம்ஹாஸநே மணிமயே கமலாமஹிப்⁴யாம்
தே³வ்யா ஜக³ஜ்ஜநிகயா வரமங்கயா ச ।

ஶ்ரீவிஷ்ணுசித்தஸுதயா ச ஸம விபா⁴த:
தே³வாதி⁴பஸ்ய சரணௌ ஶரணம் ப்ரபத்³யே ॥ 16॥

தே³வாதி⁴நாத²பத³யோ: கோ³பாலார்யக்ரு’தாமிமாம் ।
ப்ரபத்திம் பட²தாம் நித்யம் ப்ரஸீத³து ரமாபதி: ॥
॥ இதி ஶ்ரீதே³வநாத²ப்ரபத்தி:ஸமாப்தா ॥

